
ЗАХОДНЯЯ ВОБЛАСЦЬ РСФСР У ГIСТОРЫI
СТВАРЭННЯ БЕЛАРУСКАЙ ДЗЯРЖАЎНАСЦI

Разглядаюцца малавядомыя старонкi дзяржаваўтваральных працэсаў на беларускiх землях у 1917 - 1918
гг.

Першым крокам да утварэння Заходняй воб-
ласцi лiчыцца аб’яднанне Мiнскай губернi i
Дзiсенскага, Ашмянскага i Вiлейскага ўез-
даў Вiленскай губернi ў чэрвенi 1917 г.

Неўзабаве пасля пачатку рэвалюцыйных падзей
ў кастрычнiку 1917 г. арганiзацыi РСДРП(б) вя-
лi актыўную работу па замацаваннi новай ула-
ды. Яны атрымалi падтрымку на з’ездзе Саве-
таў рабочых i салдацкiх дэпутатаў Заходняй воб-
ласцi (18 - 21 лiстапада), III з’ездзе Саветаў
сялянскiх дэпутатаў Мiнскай i Вiленскай губер-
няў (18 - 20 лiстапада), II з’ездзе армiй Заход-
няга фронту (20 - 25 лiстапада). 27 лiстапа-
да ў адпаведнасцi з рашэннямi з’ездаў выкан-
камы з’ездаў ўтварылi выканаўчы камiтэт Са-
ветаў рабочых, салдацкiх i сялянскiх дэпутатаў
Заходняй вобласцi i фронту (Аблвыканкамзах)
на чале з М. Рагазiнскiм. Абласны камiтэт сфар-
мiраваў Савет народных камiсараў (СНК) Заход-
няй вобласцi i фронту (старшыня – К. Ландар),
якi ўзначалi палiтычную i гаспадарчую дзей-
насць Саветаў. Вiцебская i Магiлёўская губер-
нi лiчылi сябе самастойнымi i прызнавалi вы-
шэйшым органам улады ЦВК i СНК РСФСР.

У лютым 1918 г. цэнтр Заходняй вобласцi з-
за наступлення немцаў быў перанесены ў Сма-
ленск, хоць ён i не ўваходзiў у яе склад. Толь-
кi ў адпаведнасцi з рашэннем II з’езда Саветаў
Заходняй вобласцi (10 - 14 красавiка 1918 г.) у
яе склад была ўключана Смаленскай губерня i
Мглiнскi ўезд Чарнiгаўскай губернi. Пастановай
III з’езда Саветаў Заходняй вобласцi (11 - 13
верасня 1918 г.) яна была перайменавана ў За-
ходнюю камуну з цэнтрам у Смаленску. У каст-
рычнiку 1918 г. Народны камiсарыят унутраных

спраў РСФСР адобрыў iснаванне Заходняй ка-
муны (Смаленская, Вiцебская i Магiлёўская гу-
бернi) як адмiнiстрацыйна-тэрытарыяльнай ад-
зiнкi Савецкай Расii. У пастанове адзначалася,
што пасля выгнання захопнiкаў межы камуны
павiнны ўключаць тэрыторыю Беларусi i Лiт-
вы (Мiнскую, Магiлёўскую, Вiцебскую, Смален-
скую, Гродзенскую, Вiленскую i Ковенскую гу-
бернi з насельнiцтвам 15 млн чалавек i тэры-
торыяй звыш 300 тыс кв. км) як адзiны ад-
мiнiстрацыйны i эканамiчны раён Расii. Заход-
няя камуна разглядалася расiйскiм кiраўнiцтвам
толькi як адмiнiстрацыйна-тэрытарыяльная ад-
зiнка, якая не насiла нацыянальнага характару.
Аднак 30 снежня 1918 г. на VI ПаўночнаЗа-
ходняй партыйнай канферэнцыi РКП(б), якая
абвясцiла сябе I з’ездам КП(б)Б, была прыня-
та рэзалюцыя “Аб абвяшчэннi Заходняй Каму-
ны Беларускай Савецкай Рэспублiкай”. У склад
рэспублiкi павiнны былi ўвайсцi Мiнская, Ма-
гiлёўская, Гродзенская губернi цалкам, амаль
уся Вiцебская губерня (без трох заходнiх па-
ветаў), па 4 паветы Смаленскай i Чарнiгаўс-
кай губерняў, частка Нова-Аляксандраўскага па-
вета Ковенскай губернi, увесь Вiлейскi павет,
частка Свянцянскага i Ашмянскага паветаў Вi-
ленскай губернi, Аўгустоўскi павет Сувалкаўс-
кай губернi. 1 студзеня 1919 г. Заходняя каму-
на спынiла сваё iснаванне ў сувязi са стварэннем
Савецкай Сацыялiстычнай Рэспублiкi Беларусi.

